
Zain egoten ez dakigu

A Zain gaudenean denok pantailari begira
jartzen gara:
Tren-geltokian argazki hau atera dugu.

Zertan ari dira?

e Prentsa irakurtzen

» Sare sozialetako azken mezuak ikusten

*  Whatsapp bat idazten

e Itxuraren arabera zertan ari diren
asmatuko al zenuke?

Nora begira dago gizona? Zergatik ez
du burua makurtuta? Bildu ideiak eta
adostu zuen artean:

e Eskukoa etxean utzi du.
e Gizaki itxura duen estralurtar bat da.

Zer egin dezakegu zain gaudenean eskukoaren menpe ez egoteko? Bildu ideiak:

Irakurri testua

Trenaren zain ez aspertzeko ipuinak

Garaiz iritsi zara tren-geltokira, eta 30 minutu barru etorriko da zure trena. Ez duzu aspertu nahi trenaren
zain. Zer egin tarte horretan? Eseri eta denbora igarotzen utzi? Berriro zure smartphone aparailua piztu? Sare
sozialetan nabigatu?

Eta ipuin bat irakurri? Zergatik ez?

Badira urte batzuk, Short Edition enpresak ipuinak saltzen ditu Frantziako tren-geltokietako itxarongela
askotan. Vending salmenta-era darabil horretarako. Ideia hori Grenoblen jarri zen abian, 2011. urtean.

Literatura eta teknologia eskutik
Urte hartan literatura eta teknologia maite zituzten lau zaletuk komunitate birtual bat sortu zuten. Literatura-

lan laburrak, ipuinak eta, nahi zituzten argitaratu, eta idazle berriak aurkitu. Halaxe hasi ziren vending
sistemadun lehen makinak jartzen Grenoblen: udaletxean, turismo-bulegoan, liburutegietan...

Sistema zabaldu egin da, batez ere Frantzian eta AEBetan. 70 makina inguru badaude behintzat. Horietatik
35 zenbait tren-geltokitan, eta gainerakoak hainbat aireportu, autopista-ondoko denda, saltoki handi,
udaletxe, liburutegi, erietxe, gizarte-egoitza eta zaharrentzako egoitzatan.

Erabilera

Makina hauen, ipuin-banatzaile berezi hauen, erabilera
oso erraza da. Eta doakoa! Tresnak ez du pantailarik;
hiru botoi besterik ez. Lehen botoiaren gainean 1 min.
jartzen du. Botoi horri sakatuta makinak minutu bakarra
irauten duen ipuina eskainiko dizu, paperean. Beste bi
botoiak ipuin luzeagoak irakurtzeko dira, 3 minutu eta 5
minutukoak hurrenez hurren. Zure esku dago botoiei
zenbat aldiz sakatu. Ez dago mugarik.

Makina Short Editioneko komunitateko web-orrira lotuta
dago. Orri honek 180.000 harpidedun eta 10.000 idazle
baino gehiago ditu. Idazle hasiberriek sistema honi esker
euren lanak argitaratu egiten dituzte eta irakurleen eskura
jarri, irakurleak goxatu, adibidez, trenaren zain
daudenean. Itxarotea ez dadila aspergarria izan!

Iturria: http://www.huffingtonpost.es/2016/11/09/cuentos-
estacion-de-tren_n_12863530.html?
utm_hp_ref=tendencias

Irakurri ondoren

Iritziak bildu:

. Egia esan, oso ideia xumea, ederra, originala eta harrigarria da. Gure gizarte honetan abiada oso
bizian gabiltza, eta denbora ondare preziatua da. Ipuin labur hauei esker denbora hori, ezer egin gabe
egon ordez, irakurtzeko erabil dezakegu, erlaxatzeko. Ez da gutxi!

. Nik ile-apaindegian ere jarriko nuke. Txandaren zain gauden bitartean irakurtzeko.

Idatzi bakoitzak minutu batean irakurtzeko moduko ipuina. Bildu denak eta erabaki herrian zein
tokitan utziko dituzuen.

